
lungulungun mu cubalay i’ yaya’ mu. ani lumuwag cu’ habangan ini
ga iniluwag cu’ habangan ga, ini niya’ kaicug kahabag. ani payux ku’
sumgaqarax na’ wawwaw ga ini niya’ skui’ cku’ inlungan. ani humicuwa
ga, gumualu’ cubalay cu’ ululaqi’ niya’. qutux a’ lungulungu niya’ ka
capaang na’ rahuwal na’ waw ga, ukas a’ buwax ru naniqun 1’ imuwag. ani
ma’uway ru imulig na’ waw ga, ini niya’ baqani’ ’1’ cuquliq asi niya’
patuwawun nanaq. ulung ’1’ yaya’ mu ka makarux cubalay. yani cami
balaiq ’1’ mnahway ’i’ musa’ ’1’ matas. yani cami balaiq ’1” mnahway ’1’
maglu’ ru ini cami papsugagay. yani cami mnahway ’1” kumiyun cu’ balaiq
na’ kinqiyanux na’ qutux cu imuwaag niyam uwiy.

Kiya ku’ qutux cu’ ri’ax ga rakapun na’ summuatu’ na’ mawxa ku’
ulaqi’ niya’. mamati’ cubalay a’ quwalax ru bayhuw. atu na gumualu’
cubalay cu’ ulaqi’ ’1’ yaya’ mu. ini niya’ baqibaqi’ cu’ humaynas ku’
kinmakilux nku’ qumisuwan mu na’ kanayril. nanu yani saluwan la ru
sipanga’ niya’ ku’ qumisuwan mu na’ kanayril. ani mamati’ ku’ quwalax ru
bayhuw ru ani makagu’ ru ani masiluhi ku’ raniq ga, ini ka’icug ni’ yaya’

mu. asi niya’ rasi nanaq ’1’ pakital cu’ mawxa nku’ qumisuwan mu na’

yaya’ mu

kanayril. ani ukas a’ galgalgan niya’ ga, asi hakay ’1’ musa’ ’1’ pakital cu’
mawxa nku’ qumisuwan mu na’ kanayril. subilun cami niya’ kahabag 1’
imuwaag ka ululaqi’ ru asi cami pacpung cku’ ginualu’ nku’ Yaba’ Utux
Kaal. humaynas cu’ usaying cu’ ri’ax la ga. maymaw ’1’ sikaqil na’
Kisilig ’i” numaga ’i’ yaya’ kinku qumisuwan mu na’ kanayril. tayhuk cu’
gabgabiyan la ga, talan niyam ’1’ yaya’ kinku qumisuwan mu na’ kanayril.
ini pangani’ ni’ yaya’ mu ku’ qumisuwan mu na’ kanayril la. lawkah la ru
maymag ’1’ mawiwi’ cku’ tiputingan ni’ yaya’ mu. magas cami ka qutux cu’
imuwag la. sawni la ga, baqun mi cubalay ’1’ yaya’ mu ka gumualu’ ’1’ cami
ru baygan cami niya’ cu’ ginualu’ nku’ Yaba’ Utux Kaal.

kiya qutux cu’ gabiyan nku’ qamisan. kumgabiyan kuwing la ru
maganaw kuwing cku’ balihun. lihpiq ku’ siyatu’ mu ru sibiq cu ni’ yaya’
cu’ qutux ka lalabah. kumaal ’1’ yaya’ mu maha’, gihak ku’ kaal ru pasitur’
ku’ siyatu’ naki su’ ini kagihak. halhul cubalay ku’ kisiliq mu ru mahway
su’ cubalay ki’ yaya’ muwani ku’ lingnanglung mu nanagq.

igat mu a’ungii’ kariariax ku’ makasu ni’ yaya’ ru gumualu’ cu’ qutux

cu’ imuwaag niyam. aya’ balaiq misu cubalay ki’.

